
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᒋᐊᓕᒃ 

ᓄᓇᕗᒻᒥ ᓇᓗᓇᐃᖅᓯᕗᑦ ᖁᕕᐊᓲᑎᖃᖅᐳᓪᓗ ᓯᕗᓪᓕᖅᐹᒥ 

ᐊᕐᕌᒍᓕᒫᖅ ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔨᓄᑦ 

ᖁᔭᒋᔭᐅᑎᓪᓗᒋᑦ ᐅᓪᓗᖓ  

ᐃᖃᓗᐃᑦ, ᓄᓇᕗᑦ (ᐅᑐᐱᕆ 22, 2024) – ᐃᓕᓐᓂᐊᕐᓂᓕᕆᔨᒃᑯᑦ ᐊᓕᐊᓇᐃᒍᓱᒃᐳᑦ 

ᑐᓴᖅᑎᑦᑎᒋᐊᒃᓴᖅ ᓯᕗᓪᓕᖅᐹᒥ ᐊᕐᕌᒍᑕᒫᑦ ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔨᓄᑦ ᖁᔭᒋᔭᐅᓗᑎᒃ 

ᐅᓪᓗᖃᕐᓂᖓᐊᕐᓂᖏᓐᓂᒃ ᓄᓇᕗᒻᒥ. ᑖᓐᓇ ᓄᑖᖅ ᓄᓇᕗᒻᒥ ᐅᓪᓗᖅ ᖁᔭᒋᔭᐅᓗᑎᒃ 

ᐊᑐᖅᑕᐅᖃᑦᑕᕐᓂᐊᖅᑐᖅ ᐊᕐᕌᒍᑕᒫᑦ ᑭᖑᓪᓕᐹᖅ ᐊᐃᑉᐱᕐᒥᑦ ᐅᑐᐱᕆᐅᓕᕌᖓᑦ, ᐱᒋᐊᕐᓗᓂ 

ᐅᑐᐱᕆ 29, 2024.  

"ᑖᓐᓇ ᐅᓪᓗᖅ ᐃᓕᓴᖅᓯᔾᔪᑕᐅᕗᖅ ᖁᕕᐊᓲᑎᒋᓗᒍᓗ ᐱᓕᕆᓪᓚᕆᒍᒪᕙᖕᓂᖏᓐᓄᑦ 

ᐊᒃᓱᕈᖅᖢᑎᒡᓗ ᐱᓕᕆᕙᖕᓂᖏᓐᓄᑦ ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐃᓕᓴᐃᔩᑦ, ᑖᒃᑯᐊᓗ 

ᐱᒻᒪᕆᐊᓗᖕᒥᒃ ᐱᓕᕆᐊᖃᖅᐸᒃᑐᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᖃᓄᐃᙱᑦᑎᐊᕈᓐᓇᕐᓂᕐᒥᒡᓗ 

ᕿᑐᕐᖓᑦᑎᓐᓄᑦ," ᑕᐃᒪᓐᓇ ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐹᒥᓚ ᕼᐊᑯᖓᒃ ᒍᕌᔅ 

ᐅᖃᓚᐅᖅᐳᖅ. "ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔨᓄᑦ ᖁᔭᓕᓐᓇᐅᑎᓪᓗᒍ ᐅᓪᓗᖅ ᐱᕕᒃᓴᐅᕗᖅ 

ᓄᓇᕗᒻᒥᐅᓄᑦ ᖁᔭᓕᓗᒋᑦ ᑖᒃᑯᐊ ᐃᓕᓴᐃᔨᑦ ᐃᑲᔪᕐᔪᐊᖅᓯᒪᓂᖏᓐᓄᑦ. ᑖᓐᓇ ᐅᓪᓗᖅ 

ᐱᕕᒃᓴᑦᑎᐊᕙᐅᒋᕗᖅ ᐅᔾᔨᕐᓇᖅᓯᑎᓪᓗᒍ ᐃᖅᑲᓇᐃᔮᒐᒃᓴᐅᓂᖓᓂᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ, 

ᐱᓇᓱᐊᒐᖅ ᐱᔪᒃᓯᓐᓇᖅᑐᖅ, ᐃᓱᒪᒃᓴᖅᓯᐅᕐᓇᖅᑐᖅ, ᐱᕚᓪᓕᕈᑕᐅᔪᓐᓇᖅᑐᒥᒡᓗ ᑕᒪᓐᓇ 

ᐃᑲᔪᕐᓂᖃᕐᓂᖓᓄᑦ ᐃᓕᑦᑎᕙᓪᓕᐊᓂᕐᒥᒃ ᐊᖏᒡᓕᕙᓪᓕᐊᑎᑦᑎᓂᕐᒥᒡᓗ ᕿᑐᕐᖓᑦᑎᓐᓄᑦ.”  

"ᑖᓐᓇ ᓯᕗᓪᓕᖅᐹᖅ ᐊᕐᕌᒍᑕᒫᖅᓯᐅᑦ ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔨᓄᑦ ᖁᔭᒋᔭᐅᓪᓗᑎᒃ 

ᐅᓪᓗᖓ ᐱᐅᑦᑎᐊᖅᖢᓂ ᐊᑐᖅᑎᑦᑎᔾᔪᑎᐅᔪᖅ ᐃᓕᓴᕆᓗᒍ ᐱᔭᕆᐊᖃᒻᒪᕆᒃᑐᖅ ᐃᖅᑲᓇᐃᔮᖅ 

ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔩᑦ," ᑲᓇᑕᐅᑉ ᒐᕙᒪᒃᑯᖏᑦ ᐅᖃᖅᐳᖅ ᒥᓂᔅᑕ ᐃᓚᒌᓄᑦ, 

ᓄᑕᖅᑲᓄᑦ ᐊᒻᒪ ᐃᓄᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ, ᔨᐊᓇ ᓴᑦᔅ. "ᖃᐅᑕᒫᑦ, ᐱᓕᕆᓲᑦ 

ᑕᖃᔪᐃᑦᑑᓪᓗᑎᒃ ᐋᖅᑭᒃᓯᓇᓱᒃᖢᑎᒃ ᒪᒃᑯᒃᑐᑦ ᐃᓱᒪᖏᓐᓂᒃ, ᑐᙵᕕᓕᐅᖅᖢᑎᒃ ᐃᓅᓯᓕᒫᒧᑦ 

ᐃᓕᑦᑎᕙᓪᓕᐊᓂᕐᒥᒃ, ᖃᐅᔨᔪᒪᓂᕐᒥᒃ ᐃᓄᑦᑎᐊᕙᐅᓂᕐᒥᒡᓗ. ᐊᖏᖅᓯᒪᑦᑎᐊᕐᓂᖏᑦ ᓄᓇᕐᔪᐊᖅ 

ᐱᐅᓂᖅᓴᐅᑎᑦᑎᑐᐃᓐᓇᙱᓚᖅ ᕿᑐᕐᖓᑦᑎᓐᓄᑦ ᑭᓯᐊᓂᑦᑕᐅᖅ ᑲᔪᖏᖅᓴᐃᕗᖅ ᐊᒻᒪ 

ᑲᔪᓯᑎᑦᑎᑦᑎᐊᖅᐸᒃᖢᓂ ᑭᖑᕚᒃᓴᑦᑎᓐᓄᑦ.” 

ᑐᓴᐅᒪᑎᓪᓗᒋᑦ ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔩᑦ ᐃᖅᑲᓇᐃᔭᖅᑎᓪᓗ ᐱᔪᓐᓇᐅᑎᓕᖕᓂᑦ 

ᐸᐃᕆᕕᖕᓂᑦ, ᐅᑯᓂᖓ ᐃᓚᖃᖅᑐᑦ ᓚᐃᓴᓐᓯᖃᖅᑐᑦ ᐃᓚᒌᓄᑦ ᐅᓪᓗᒃᑯᑦ ᐊᖏᕐᕋᕆᔭᐅᔪᑦ, 



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 2024-NR-34 

ᐱᒻᒪᕆᐊᓘᓪᓗᑎᒡᓗ ᑮᓇᐅᔭᓕᐅᕋᓱᒃᐸᖕᓂᕐᒧᑦ ᓄᓇᕗᒻᒥ. ᐊᑐᐃᓐᓇᐅᑎᑦᑎᓂᖅ ᐱᐅᔪᒻᒪᕆᖕᒥᒃ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᑲᒪᒋᔭᐅᓂᕐᒧᓪᓗ, ᐊᔪᕈᓐᓃᖅᑎᑦᑎᕗᑦ ᐃᓚᒌᓂᒃ 

ᐃᖅᑲᓇᐃᔭᕈᓐᓇᖅᑎᖦᖢᒋᑦ ᐃᓕᓐᓂᐊᖅᑎᓪᓗᒋᓪᓘᓐᓃᑦ. ᐃᑲᔪᖃᑦᑕᕐᒥᔪᑦ ᓯᕗᓂᒃᓴᑦᑎᓐᓂ 

ᐋᖅᑭᒃᓱᐃᑎᓪᓗᒋᑦ, ᕿᑐᕐᖓᕗᑦ ᐱᒋᐊᖅᑳᖅᑎᓪᓗᒋᑦ ᓄᑲᖅᖡᑦ ᐃᓕᓐᓂᐊᕐᕕᖕᒥ 

ᐃᓕᓐᓂᐊᓯᒋᐊᓚᐅᙱᓐᓂᖏᓐᓂᒃ. ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔩᑦ ᐃᑲᔪᖅᓱᐃᓲᖑᕗᑦ 

ᑐᙵᕕᒋᔭᐅᔪᒥᒃ ᓄᑕᖅᑲᑦ ᐱᕈᖅᐸᓪᓕᐊᓂᖏᓐᓂᒃ, ᐱᕙᒌᔭᖅᖢᒋᑦ ᐊᓂᒍᐃᔪᓐᓇᖁᓪᓗᒋᑦ 

ᐃᓕᓐᓂᐊᕐᕕᖕᒥ ᐊᒻᒪ ᐃᓅᓯᖏᓐᓂᑦ. 

ᖁᕕᐊᓱᖃᑎᒋᓛᖅᐸᓯ ᐃᓕᓴᖅᓯᖃᑕᐅᓗᓯᓗ ᐱᐅᔪᓂᒃ ᐊᒃᑐᐃᔾᔪᑕᐅᓲᓂᒃ ᐃᓕᓐᓂᐊᕆᐅᖅᓴᔪᓄᑦ 

ᐃᓕᓴᐃᔨᓄᑦ ᕿᑐᕐᖓᑦᑎᓐᓄᑦ ᐊᒻᒪ ᓄᓇᖅᑲᑎᑦᑎᓐᓄᑦ. ᐃᓕᓐᓂᐊᕆᐅᖅᓴᔪᓄᑦ ᐃᓕᓴᐃᔨᙳᕐᓗᑎᑦ 

ᐸᐃᕆᔨᙳᕐᓗᑎᓪᓘᓐᓃᑦ ᐱᓕᕆᐊᖅᑖᕆᓗᒍ ᐅᕝᕙᓘᓐᓃᑦ ᕿᑐᕐᖓᐃᑦ ᓚᐃᓴᓐᓯᖃᖅᑐᒧᑦ 

ᐸᐃᕆᕝᕕᖕᒧᐊᖃᑕᐅᑎᓪᓗᒍ ᓄᓇᔅᓯᓐᓂ. ᑐᑭᓯᒋᐊᒃᑲᓐᓂᕈᒪᒍᔅᓯ, ᑕᑯᒋᐊᕐᓗᒍ 

ᐃᓕᓐᓂᐊᕐᓂᓕᕆᔨᒃᑯᑦ ᐃᑭᐊᖅᑭᕕᖓ. 

### 

 

ᑐᓴᒐᒃᓴᓕᕆᔨ ᖃᐅᔨᒋᐊᕐᕕᐅᔪᓐᓇᖅᑐᖅ:  

 

ᒫᑎᐅ ᐃᓚᓴᕕᑦᔅ    

ᑐᑭᒧᐊᒃᑎᑦᑎᔨ, ᐱᖃᖅᑎᐅᔪᓄᑦ ᐃᓚᐅᑎᑦᑎᔨᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ 

867-975-5649 

info.edu@gov.nu.ca 

https://www.gov.nu.ca/iu/education-and-schools/ilinniariuqsajut-pairivillu
mailto:info.edu@gov.nu.ca

